
Til formanna búnaðarfélaga innan Búnaðarsambands Vestfjarða. 

       
[image: image3.jpg]FYRIRMYNDAR

STOFNUN

2008




Sumarlokun BV
Við viljum hér með vekja athygli á að skrifstofa Búnaðarsamtaka Vesturlands verður lokuð dagana 14. júlí til og með 1. ágúst 2008. Sæðingarmenn munu þó vera á vaktinni og minnum við menn á að hringja fyrir tilskilinn tíma á hverju svæði  fyrir sig til að panta sæðingar.

Sauðfjársæðingar – Sæðingaskýrslur og brúsar

Nú liggur fyrir árangur af sauðfjársæðingum frá í desember og eru bændur því minntir á að senda niðurstöður um árangur til BV, þ.e. hversu margar ær hafa haldið og upplýsingar um frjósemi (skýrslur úr dagbók sæðingamanns, sæðingar frá báðum sæðingastöðvum). Ef skýrslur úr dagbók liggja ekki fyrir er hægt er að nálgast eyðublöð til útprentunar inn á heimasíðu BV www.buvest.is eða senda til okkar í tölvupósti á bv@bondi.is  Þeir sem enn liggja á brúsum og glösum sem notaðir voru við sæðingarnar sl. haust eru beðnir að senda þá sem fyrst til baka til BV.
Héraðssýning kynbótahrossa á Vesturlandi

Héraðssýning kynbótahrossa á Vesturlandi verður að Mið-Fossum, Borgarfirði dagana 26. – 27. maí næstkomandi.

Tekið er við skráningum hjá Búnaðarsamtökum Vesturlands dagana 19 - 21 maí. Sími: 437 1215. Við skráningu þarf að koma fram númer, nafn og uppruni hrossanna, nafn og kennitala knapa og sími. Sýningagjald á hvert hross er kr. 12.000,- fyrir fulldæmd hross en kr. 8.000,- fyrir hross sem aðeins eru skráð í byggingardóm.

Sýningargjöld skal greiða á skrifstofu BV á Hvanneyri eða á reikning nr. 1103-26-100, kt: 461288-1119. Mikilvægt er að faxa greiðslukvittun á númerið 437 2015. Nauðsynlegt er að fram komi nafn og númer hrossa sem greitt er fyrir. Ef greitt er í gegnum netbanka þarf að senda greiðslukvittun á netfangið bv@bondi.is. Endurgreiðsla sýningargjalda kemur því aðeins til greina að forföll séu tilkynnt áður en dómar hefjast.

Hafi greiðsla ekki borist við lok dags 22. maí verður viðkomandi hross ekki skráð á sýninguna.

Reglur um kynbótasýningar má nálgast í heild sinni á vef BÍ, www.bondi.is undir hrossarækt. 

Vansköpuð lömb

Ef vansköpuð lömb hafa fæðst undan sæðingahrútum er mjög mikilvægt að tilkynna það til okkar svo þeir verði teknir úr umferð ef um erfðatengda galla er að ræða. Sími BV er 437 1215, tölvupóstur bv@bondi.is , einnig er hægt að skrá slíkar upplýsingar á framangreindar sæðingaskýrslur. 

Voruppgjör sauðfjárskýrsluhalds
Þó sauðburður standi yfir er ekki úr vegi að minna bændur á að nú er orðin skylda að skila voruppgjöri sauðfjárskýrsluhalds og best að skila sem fyrst að afloknum sauðburði meðan hann er enn í fersku minni.
Auglýst á ný eftir umsóknum um nýliðunarstyrki                 

Ákveðið hefur verið að auglýsa á ný eftir umsóknum um nýliðunarstyrki í sauðfjárrækt skv. gildandi sauðfjársamningi. Auglýst var fyrr á þessu ári og bárust þá 23 umsóknir sem er minna en búist var við. Yfirferð þeirra er nú lokið og ætti umsækjendum að berast tilkynning frá Bændasamtökunum um niðurstöðu nú á næstu  dögum. 
Í ljósi fjölda umsókna samþykkti stjórn Bændasamtakanna á fundi sínum 30. apríl sl. að leita eftir heimild sjávarútvegs- og landbúnaðarráðuneytisins til að auglýsa á ný eftir umsóknum. Ráðuneytið hefur nú fallist á það. Sú breyting var gerð að hægt er að sækja um styrk vegna bústofnskaupa sem fóru fram frá og með 1. janúar 2007 og síðar, en í fyrri úthlutun var skilyrði að kaupin hefðu átt sér stað 1. október 2007 eða síðar. Að öðru leyti eru reglurnar óbreyttar.

Umsóknarfrestur er til 15. júní vegna þessarar síðari úthlutunar.  Reglurnar verða síðan teknar til efnislegrar endurskoðunar fyrir úthlutun 2009 eins og þær kveða á um.

Nýtt skýrsluhaldskerfi í nautgriparækt
Þessa dagana eru Bændasamtök Íslands í samvinnu við Búnaðarsamböndin að taka í notkun nýja vefskýrsluhaldskerfið HUPPU.  

[image: image6.wmf]HUPPA er hannað til að þjóna þörfum bænda og ráðunauta varðandi skýrsluhald í nautgriparækt.  Stefnt er að því að bændur geti fljótlega farið að skrá sjálfir inn sínar mjólkurskýrslur beint á netinu, ásamt því að halda utanum burði og sæðingar á sínu búi. Markmiðið er að byggja upp lifandi kerfi fyrir bóndann sem er ekki eingöngu innskráningarkerfi, heldur gefur bóndanum  möguleika á betri yfirsýn yfir sína gripi.  Má búast við því að nautgripabændur fái fljótlega nánari upplýsingar frá Bændasamtökum Íslands. 
Fóðuráætlanir og heysýni

Í ár erum við að bjóða bændum upp á fóðuráætlanir fyrir kýr með hjálp norræna fóðurmatskerfisins NorFor. Til að geta unnið með NorFor, verðum við að fá ítarlega greiningu á fóðrinu, og því verður í boði að senda sýnin til Noregs þar sem fer fram fljót og örugg efnagreining (fyrir bændur, á sama verði og greining hérlendis).

Bændur eru hvattir til að taka hey- og grænfóðursýni og nýta sér þennan möguleika á að fá nákvæma fóðuráætlun, sérsmíðaða fyrir þeirra bú. Fóðuráætlun sem miðar bæði að bestu lausn fyrir dýrin en einnig þá hagkvæmustu fyrir búið.

Upplýsandi grein um NorFor fóðurmatskerfið kemur í næsta Bændablað og eldri greinar má finna á www.bondi.is – Nautgriparækt - Fóðurmat.

Frekari upplýsingar gefur Lena hjá Búnaðarsamtökum Vesturlands í síma 437-1215, eða lr@bondi.is
Vinnufatnaður
Á skrifstofu Búnaðarsamtakanna eru til sölu mjög góðir vinnusamfestingar á góðu verði kr.5.500.- m.vsk.  Gallarnir eru dökkbláir að lit en einnig er hægt að panta gráa ef vill. Gallarnir eru frá 66° norður og eru merktir Búnaðarsamtökunum.  Pantanir berist í síma 437 1215 eða á netfangið bv@bondi.is
Fyrirmyndar stofnun ársins 2008

Í byrjun desember 2007 fengu allir forstöðumenn ríkisstofnana, sjálfseignarstofnana og fyrirtækja þar sem SFR félagar vinna, sent kynningarbréf þar sem ýtarlega var fjallað um könnunina og framkvæmd hennar. Öllum þeim stofnunum og fyrirtækjum þar sem félagsmenn SFR starfa var gefinn kostur á að taka þátt í könnuninni, óháð stéttarfélagsaðild. Endanlegt úrtak samanstóð af 5599 starfsmönnum, og svarhlutfallið var 58%. Spurt var um atriði sem nota má til að meta starfsumhverfi á hverjum stað og nær mælingin til sjö lykilþátta sem eru; starfssandi, ímynd og stolt af stofnun, sjálfstæði í starfi, sveigjanleiki í vinnu, vinnuskilyrði, launakjör, og trúverðugleiki stjórnenda.Við hjá Búnaðarsamtökum Vesturlands tókum vitanlega þátt og erum stolt  af því að hafa lent í 5.sæti í flokki minni stofnana. Í þeim flokki var Skattrannsóknarstjóri ríkisins í 1.sæti, Sýslumaðurinn í Vík í 2.sæti og Skattstofa Austurlands í 3.sæti.

Aðalfundur Búnaðarsambands Vestfjarða 2008





Búnaðarsamband Vestfjarða boðar til aðalfundar fimmtudaginn 12.júní 2008. Fundurinn verður haldinn í Grunnskólanum á Þingeyri og hefst kl. 10.00.





Dagskrá:


1.Venjuleg aðalfundarstörf


2.Erindi gesta, Haraldur Benediktsson formaður BÍ, ásamt fulltrúa BV.


3.Önnur mál





		Stjórn Búnaðarsambands Vestfjarða.








Aðalfundur  Deildar sauðfjárbænda innan B.S.V.





Verður haldinn miðvikudagskvöldið 11. júní á sama stað og hefst kl. 20.30.


Nánar auglýst síðar.


Stjórn sauðfjárdeildar B.S.V.
















































































